
PERMBLEDHJE

Prej gati njé shekulli éshté debatuar pér
réndésiné e pérkthimit té kryeveprave té letérsisé
botérore pér pasurimin e gjuhés, té kulturés dhe
té letérsisé shqipe. Kryevepra e shkrimtarit italian
Xhovani Verga I Malavoglia, éshté njé ndér veprat
qé pérmbush mé sé miri kété tezé. Népérmjet
analizés dhe krahasimit té frazeologjisé, prover-
bave e fjaléve té urta té pérdorura né origjinal dhe
né variantin shqip Shtépia e Malavolajve, mund té
nxirret né pah se si pérkthimi i romaneve té kétij
lloji, jo vetém i shérben pasurimit té gjuhés dhe té
kulturés toné, por mund té shérbejé edhe si prak-
tiké e miré pér pérkthyesit e veprave artistike.

Fjalét kyce: pérkthimi, frazeologjia, analiza dhe
krahasimi, 1 Malavoglia e Xhovani Vergés, varianti
shqip Shtépia e Malavolajve.

HyrjE

Baza e kétij punimi jané vepra né origjinal e
Vergés I Malavoglia dhe ajo e pérkthyer nga Filip
Ndocaj Shtépia e Malavolajve. Romani, njé ndér mé
té famshmit e letérsisé italiane pér risité e tij stilis-
tikore, bie né sy edhe pér pérdorimin e bollshém
té fjaléve té urta, proverbave, gjysémproverbave,
aforizmave, krahasimeve me kafshé, togfjaléshave
té géndrueshém, nofkave té spikatura. Arsyeja
e kétij studimi éshté té vérehet si ka ardhur kjo

frazeologji (né kuptimin e gjeré té fjalés, pra duke
pérfshiré kétu pérveg shprehjeve frazeologjike
edhe proverbat, fjalét e urta, etj.) né gjuhén shqi-
pe. Objektivat jané té qarta: népérmjet analizés
dhe krahasimit té frazeologjisé t& pérdorur né
origjinal dhe né variantin shqip, do té shihet si i
ruan karakteristikat e vecanta vepra né shqip dhe
si e ka zgjidhur problemin e frazeologjisé pérk-
thyesi. Romani éshté njé burim i vlefshém pér
fjalorét Frazeologjiké dhe njé praktiké e miré pér
pérkthyesit e veprave artistike. Kjo éshté edhe
réndésia e kétij studimi.

Réndésia dhe vlera e pérkthimit té veprave t&
letérsisé botérore né shqip ka qené njé ndér temat
e preferuara té debatit qé né fillimet e shekullit XX.
Né radhé té paré pérkthimi i veprave té letérsisé
botérore éshté paré si mjet pér pasurimin e gjuhés
dhe té kulturés shqipe. Autoré té ndryshém nxis-
nin pérkthyesit qé t& punonin pa pushim sepse
pérkthimet ishin njéri prej ushgimeve té gjuhés
shqipe. Kérkohej qé té béhej njé pérzgjedhje e kuj-
desshme e kryeveprave botérore té shkrimtaréve
té médhenj. Kéto vepra duhet té ishin serioze dhe
duhet t& ndihmonin popullin né rregullimin e
jetés sé tij, né zhvillimin e ndjesive, t&¢ mendimit,
té kulturés dhe té moralit, pasi ndonjé heré ishte
véné re pérkthimi i veprave pa vleré pér lexuesin
shqiptar.

Debati béhej jo vetém pér pérmbajtjen, por
edhe pér gjuhén qé duhej pérdorur né veprat e
pérkthyera. Pati mendime pro dhe kundér tezés
qé gjuhét klasike kishin réndési pér formimin e
letraréve té rinj shqiptaré. Pati kritika dhe replika
pér pérdorimin e dialektit t& veriut, u béné recen-
sione pér pérkthime té ndryshme, u béné analiza
té pérkthimeve, u vuné né dukje dobésité e kon-
statuara né dhjetévjecarin 1920-1930 né letérsiné
shqgipe dhe né pérkthim, u kritikua vérshimi i
letérsisé sé huaj té verdhé, u dhané shembuj té
veprave té pérkthyera me mjeshtéri, u béné edhe
vérejtje pér kopjime nga letérsia e huaj, etj.

Ndérkohé qé pranohej njézéri qé pérkthimi
udhéhiqte dhe pasuronte edhe letérsiné dhe
kulturén shqiptare, i kushtohej njé vémendje e
vecanté pérdorimit té njé gjuhe té kuptueshme
nga jugu né veri dhe jepeshin edhe mendime se
cila ishte gjinia qé duhej té pérkthehej mé shumé.
Né vitin 1930 u shpreh mendimi se lloji mé i pér-
shtatshém pér publikun shqiptar ishte komedia.
Pérkthimi i komedive té huaja mund té pérgatiste
autorin shqiptar t&é komedive dhe dramave origji-
nale shqiptare.

Né procesin e nxitjes sé pérkthimeve nga gjuhé
té huaja, jepeshin edhe artikuj té autoréve t&é huaj
pér pérkthimet. Me gjithé fushatén e ndérmarré
pér té pérkthyer sa mé shumé vepra me «brumé»,
pérkthimet dhe prezantimet e letérsisé sé huaj nuk
gené té mjaftueshme dhe cilésore.

Né vitin 1944 u shtrua ¢éshtja e cilésisé, kon-
trollit dhe sistemimit té pérkthimeve. Arshi Pipa
shprehu mendimin se letérsia e huaj jo vetém
shérbente si model pér letérsiné dhe gjuhén shqi-
pe, por ai theksonte se pérkthimi duhej t'i pér-
shtatej gjuhés né té cilén pérkthehej. Duhej paré
me kujdes stili i origjinalit. Parimi bazé duhej té
ishte pérkthimi sipas natyrés sé gjuhés né té cilén
pérkthehet.

Nisur nga kjo klimé, pérkthyesit tané jané pér-
pjekur gé té sjellin mé té mirén e letérsisé botérore
né shqip edhe pse shumé heré me vite vonesé. Ro-
mani i shkrimtarit italian Familja e Malavolajve, qé
u botua né Shqipéri tetédhjeté vjet mbas botimit
né Itali, né vitin 1961, mund té konsiderohet si njé
fjalor proverbash, fjalésh té urta, shprehjesh fra-
zeologjike (fenomen i hasur edhe né shkrimtaré té

tjeré italiané si Dante, Petrarka, Manzoni, Verga,
Moravia, Paveze, etj). Proverbat dhe fjalét e urta
té pérfshira aty jané rreth 215, ndérsa shprehjet
frazeologjike gati dyfish.

Pra pérkthimi i késaj vepre, veg té tjerash, pér-
fshin problemin e frazeologjisé, té proverbave
dhe té fjaléve té urta. Pér t& pérkthyer njé vepér
té tille cdo pérkthyes ka nevojé pér fjaloré frazeo-
logjiké, proverbash e fjalésh té urta. Pérpjekje pér
grupimin e shprehjeve frazeologjike, proverbave
e fjaléve té urta jané béré nga autoré té ndryshém
shqiptaré dhe té huaj gé né shek. XVII. Studiues
shgiptaré dhe té huaj studiuan frazeologjiné e
veprave té vecanta, togfjaléshat e géndrueshém
foljoré té gjuhés shqipe, etj.

Mbas njé analize té pérkthimit té dy teksteve
zakonisht béhet pyetja: a kishte gabime? Né fakt
qeéllimi i késaj analize nuk ishte gjetja e gabimeve
(pér hir té sé vértetés nuk kishte té tilla), por pro-
blemet gé nxjerr pérkthimi i njé romani me njé pa-
suri té tillé frazeologjike dhe si paragqitet frazeolo-
gjia shqipe pérballé asaj italiane.

Gjaté romanit disa proverba, fjalé té urta e
shprehje pérsériten pa asnjé ndryshim né gojén e
té njéjtit personazh ose nga personazhe té ndry-
shme, mirépo pérkthyesi i sjell né shqip té ndry-
shme:

Chi fa credenza senza pegno, perde I'amico, la
roba e l'ingegno.

1. Kush jep me kredi, pa péng dhe pa gefilé - humbet
mikun, mallin dhe figiré!

2. Kush jep borxh pa marré peng - humbet mikun,
pasuriné dhe davané.

Quel ch’e di patto non é d'inganno.

1. Nga del fjala, del shpirti.

2. C'béhet me té ujdisur s’ka si té jeté mashtrim.

Chi cade nell’acqua per forza che si bagni.

1. Kush bie né ujé, doemos qé laget!

2. Kush bije n’ujé, pa tjetér gé do njomet!

Ad ogni uccello il suo nido é bello:

1. Secilit zog, mbi ¢do tjetér, i pélgen foleja e vet.

2. Cdo zogu foleja e tij i duket e bukur.

Chi cambia la vecchia per la nuova, peggio
trova.

1. Kush ndrron té vjetrén pér té rené - bie keq sa
cudit dhene!

2. Kush ndrron plakén pér té rené, mé keq gjené.

Tenere il sacco.

1. I mban anén.

2. I mban ison.

Pestare I'acqua nel mortaio.

1. Si té mihésh né ujeé.

2. Rrihte ujé né havan.

3. Si té shtypte ujé né havan.

Cercare il pelo nell’uovo.

1. Pérpigen té gjejné shkage.

2. Ta stérhollonte aq gjaté muhabetin.

Mettera a sacco e a fuoco:

1. T'i vinin zjarrin dhe ta plackisnin.

2. Pér ta grabitur dhe t'i vinin flakén.

Ka raste gé proverbi ose shprehja kané kuptim
té ndryshém né varési té kontekstit, por pérkthyesi
pérdor pérséri té njéjtin proverb a shprehje shqipe.
Né rastin e méposhtém shprehja pestare I'acqua
nel mortaio, né té njéjtén faqe éshté pérdorur me
kuptime té ndryshme: né rastin e paré: kémbé-
ngulte né idené se... né rastin e dyté mih né ujé, por
pérkthyesi pérdor té njéjtén shprehje shqipe: “...
mbeas dreke, dhe zuri té mihte né ujé se késhtu bota
nuk ecte miré fare, ... Por me njeréz si kéta ishte
tamam si té mihésh né ujé”. (Kap. XII, fage 245).

Ka edhe raste kur dy proverba ose shprehje
té ndryshme pérkthehen me té njéjtin proverb a
shprehje né shqip:

Chi va con zoppi, all’anno zoppica.

Kush fle me gen, ¢ohet me pleshta;

Chi va col lupo allupa.

Kush flen me gént, cohet me pleshta.

Ka shumé shprehje gé jané pérkthyer fjalé pér
fjalé. Pyetja e paré gé lind éshté: Edhe né shqip
ekziston njé e tillé apo né pamundési pér té gjetur
proverbin, fjalén e urté apo shprehjen shqipe
pérkthyesi ka béré pérkthimin fjalé pér fjale?

Donna di telaio, gallina di pollaio, e triglia di
gennaio.

Grua e tezgjahut, pula e furrikut dhe lica e janarit.

Senza pilota barca non cammina.

S'ikén varka pa varkarin!

Chi la vuol cotta e chi la vuol cruda.

Kush e do té pjekur e kush e do té zjeré.

Casa mia, madre mia.

Shtépia ime, néna ime.

Non si faceva bere 'asino per forza.

Gomarit nuk i jepej ujé me pahir.

Pérkthimi fjalé pér fjalé jo gjithmoné pércjell
idené e Verggs. Késhtu p.sh né kapitullin XII né
faqen 247 éshté dhéné pérkthimi: «... por a e dini
se ¢faré thoné né mes tyre? Nxjerrin shkumé nga
goja, duket sikur nga casti né cast do kapin njéri
tjetrin pér gryke...». Shprehjen Fare la schiuma
alla bocca Verga e merr nga shprehja sigiliane
fari scumazza - parlare inutilmente. Né shqip té
thuash nxjerr shkumé nga goja dhe té flasésh kot mé
kot nuk jané e njéjta gjé. Pérkthimi fjalé pér fjalé jo
gjithmoné té nxjerr pa lagur...

Disa heré pérkthyesi krijon té ashtuquajturin
inflacion frazeologjik: pér njé proverb italian,
rreshton dy a mé shumé né shqip:

Necessita abbassa nobilta.

Nevoja s’ka gjyq ose Né varféri s'mbahet dot fis-
nikéri.

Pari con pari e statti coi tuoi.

Eshi eshi, rrasa vegshin ose Fiku nén fik duhet té
bjere.

Degli uomini segnati guardatene.

Ruaju nga njerézit sakaté; ruaju nga té gjymtuarit;
Nga té gjymtuarit nga Zoti, njéqind hapa larg, nga njé
calaman njéqind e teté!

E kundeérta (njé fjalé shqipe té pérmbledhé disa
italiane), ndodh rrallé. Né& fjalén e urté té sjellé mé
poshté me fjalén “kurora”, pérkthyesi nénkupton
edhe kurorén e martesés edhe até té fese:

Matrimoni e vescovadi dal cielo sono desti-
nati. Kurora zbret nga gielli.

Ndonjéheré proverbi ose fjala e urté nuk ndje-
hen si té tilla sepse ndérpriten nga sqarime ose

fjalé né mes:
Quando uno é galantuomo lascia buon nome
e si guadagna il paradiso. - ..., kur ai gé ka vdekur

vdes i ndershém, (sic qe Bastjanacua i varfér), Ié pas njé
emér té nderuar dhe né até jetén tjetér fiton parajsén.

11 tempo si porta via le cose brutte come le cose
buone. Koha_(kishte kaluar, dhe duke kaluar ajo) merr
me vete edhe gjérat e liga dhe té mirat.

Le ragazze vanno come Dio le ha destinate.
Cupat (- ikin nga shtépia e prindérve,) shkojné aty ku
ua ka caktuar fatin Zoti.

Né shumé raste pérkthyesi ka pérdorur me
mjeshtéri rimén:

Contentati di quel che t'ha fatto tuo padre; se
non altro non sarai un birbante. - Kénaqu me zana-

tin e t'yt eti, té paktén s'do té béhesh kusar deti.

Il mondo é tondo, chi nuota e chi va a fondo.
- Bota éshté me rrota: kush noton e kush mbytet e né
fund shkon.

Cento mani Dio benedisse, ma non tutte in un
piatto! - Duar shumé bekue, gojé shumé mallkue.

Il mondo é pieno di guai, chi ne ha pochi e chi
ne ha assai. - Bota nga hallet éshté béré troké, kush ka
pak e kush i ka me oké.

Fa il mestiere che sai, che se non arricchisci
camperai. - Zanatin mésoje dhe lére, kur té té marré
urija, zére!

Chi non sa larte chiuda bottega, e chi non
sa nuotare che si anneghi. - Kush s’e njeh zanané,
té mbyllé dyqané; dhe kush s'di té notojé, té mbytet,
n’dreq té shkojé!

Dowe ci sono i cocci ci son feste. - Ku ka copa
dhe thérrime, ka edhe festa e gézime

Chi piglia bellezze, piglia corna. - Kush pér
grua merr bukuriné, humbet nderin dhe katandiné!

Jané shumé té rralla rastet e mospérkthimit
ose té mospérséritjes né rastet kur proverbi éshté
pérséritur. Pérkthen vetém njé heré edhe pse né
origjinal éshté pérséritur edhe nga njé personazh
tjetér né té njéjtén faqe té kap.II proverbin:

Mare crespo, vento fresco. - Era me ngrica, deti
me spica.

Vetém dy fjalé té urta nuk i pérkthen fare:

A provare non si perde nulla dhe Bisogna vi-
vere come siamo nati.

Né shumé raste jané dhéné proverbat, fjalét e
urta dhe shprehjet pérkatése shqipe:

Il motto degli antichi mai menti. - Sepse fjal’ e
plakut, trari i prakut.

Ntroi ‘ntroi, ciascuno coi pari suoi. - U rrokullis
tenxherja dhe gjeti kapakun!

La ragazza com’e educata, e la stoppa com’e
filata. - Bijés shikoi nanén, pélhurés shikoi anén.

Nascondere il sole colla rete. - Fshehin diellin
me shoshé!

Farci il callo - gené mésuar.

Prendere lume - Ta sqaronte ¢éshtjen.

Le rimase quella spina - I ngeli si thiké né
zemér, etj.

Vetém pér njé proverb mund té pérdoret fjala
pérkthim jo i sakté:

Aiutati che t’aiuto - Ndilmomé né do té té ndih-
moj.

Proverbi ka kuptimin: Kush ndilmon veten ndih-
mohet edhe nga té tjerét dhe jo mé ndilmo ti mua gé
té ndihmoj uné ty.

PERFUNDIME

Romani éshté njé burim i vlefshém pér fjalorét
frazeologjiké dhe njé praktiké e miré pér pérk-
thyesit e veprave artistike qé kohét e fundit jané
shtuar né numér, por léné shumé pér té déshiruar
né cilési. Pérkthyesi qé ndérrmer njé puné té tillé t&
dyfishté (njohje e frazeologjisé sé dy gjuhéve dhe
pérkthim i njé vepre artistike), pérdor njé numér
té madh fjalorésh fraezeologjiké. Né shumicén e
rasteve frazeologjia éshté kuptuar dhe pércjellé né
shqip mjaft miré. Pérkthyesi ka béré pérpjekje pér
té krijuar edhe shprehje ose proverba, né disa ras-
te me rimé. Lexuesi shqiptar edhe pa patur ndonjé
informacion pér stilin dhe vecorité e romanit ver-
gian, e sheh até si njé fjalorth frazeologjik.

